
Nire botoa Marianorentzat

Azken egun hauetan burua irakiten
izan dut, bor-bor, ezin erabaki nor
aukeratu aurtengo hauteskunde-

etarako; baina burua ondo hoztu ondo-
ren, azkenean egin dut hautua. Nire bo-
toa, Marianorentzat da. «Ez nuen uste

UUZZTTUURRRREETTIIKK�KRISTINA URRUTIA

Kristinak horrela pentsatzen zuenik»
esango du bakarren batek. «Mariano?
Baina ez al da Mariano kristau demo-
krata?» besteak. Ba… bai. Aurten Ma-
rianori eman behar diot botoa. Badakit
Leitzako herritar askorentzat ez dela
gustuko hautagaia, baina… ze arraio;
Gora Mariano! «Baina neska hau buru-
tik dago».

Azken 10 egun hauetan makina bat
gutun irrifartsu jaso ditugu etxeko pos-
tontzian, batearen eta bestearen aldeko

bozka eskatuz… garbiak gehienak; xa-
boi eta leungarriz ondo igurtzitako ze-
rrendak: eta baita kutsatuak, zikinak,
izerditsuak, gaixotuak, mizkatuak, lo-
kaztuak… kutsatuenen artean kutsa-
tuena aukeratu dut: Mariano. Mariano
Ayerra, jakina, zein uste zenuten bada?

Bihar hasiko dira errodatzen gure he-
rrian Mariano Ayerra apaizaren bizipe-
netan oinarritutako filma.La buena nue-
va. 36ko guda hasi zenean, Altsasuko
apaiza zen Mariano.

Badakigu eliza katolikoaren jerarkiak
zein jarrera hartu zuen guda zibilean
eta ondorengo urteetan. Marianok or-
dea, Iruñeako apezpikuaren aginduak
sotana azpitik pasa eta aurre egin zion
diktaduraren dotrinari. Hori guztia bai-
na, filma estreinatzen denean ikusiko
dugu. Aurretik, Mariano Leitzan barre-
na ibiliko da, Helena Taberna zuzenda-
riaren aginduetara. Lehen eszena, apai-
zaren  etxeko baratzean errodatu behar
dute, bihar.

La buena nueva filmaren errodajean,
fikzioa eta erralitatea nahastuko dituzte
egileek, hauteskundeetan gertatzen
den bezala.

KKOOMMIIKKIIAA� GORKA SALABERRIA

Luxio Olarra Agiriano

hilberria�

Une latz hauetan
bat egiten dugu 

familiaren saminarekin

TOLOSA, 2007ko maiatzaren 20a

Tolosaldeko ezker abertzalea

Inocencia Olaizola Segurola
(Tomas Elduaienen alarguna)

Atzo hil zen, 91 urte zituela, Elizakoak eta Aita Santuaren 
Bedeinkapena hartu ondoren.

––  GGooiiaann  bbeeggoo  ––
Bere seme-alabak: Piedad eta Jose Mari Etxaniz, Vicente, Jose Ignazio (+) eta
Milagros Astigarraga, Jesus eta Olatz Uranga; bilobak: Izaskun eta Jose Igna-

cio, Belen eta Ignacio, Mari Jose, Ander, Amaia eta Iñigo, Estitxu eta Asier,
Oihana eta Gorka; birlobak: Irantzun, Amagoia, Agurtzane, Joseba, Iker eta

Egoitz; ahizpa: Anastasia; anai politikoak, bilobak, lehengusuak 
eta gainerako ahaideek.

Haren animaren alde otoitz bat eskatzen dizuete eta arren etor zaiteztela
GAUR IGANDEA, 19:00etan, Elosuko San Andres parrokian, gorpua bertan

dela egingo den hiletara. Aldez aurretik, mila esker.
AZKOITIA, 2007ko maiatzaren 20a

hilberria�

oharra�gorpua Azkoitiko beilategian dago

Emazte on, ama bikain
ta amona dotorea
ona zenuen izana
eta bihotza hobea

gogoan izango dugu
zuk zenuen umorea
biziari eman diozu

berezia kolorea
zoriontsu joan zara

gu triste gaude ordea
amama izan ezazu
merezitako pakea

zugandik sortu izana
benetan da ohorea

zainduko dugu zuk Añein
erein zenuen lorea



«Indar nahikoa izatea espero dugu
Tolosaren oreka bermatzeko»

IÑIGO TERRADILLOS

Onintza Lasa Arteaga (Tolosa,
1972) EAren Tolosako alkate-
gaia da. Azken lau urteetan
euskara zinegotzia izan da ber-
tan, eta baita legebiltzarkide
ere. «Gauzak beste modu bate-
ra egiteko bermea» eskaintzen
du bere alderdiak.
ZZeeiinn  ddaa  llaauu  uurrttee  hhaauueettaazz  eeggii--
tteenn  dduuzzuunn  bbaalloorraazziiooaa??
Harremanei eta giroari dago-
kionez, orohar, ona izan da,
erosoa, eta hau beharrezkoa
da, harremanik gabe nekez
egin daitekeelako elkarlaneko
politika. Eduki ditugun eran-
tzukizunetan saiatuko gara
beti hartutako konpromezuak
betetzen, eta horren adibideak
hor daude. Erantzukizun lan
bat egin dugu, gutxitan media-
tikoa, baina egunerokoa, jar-
duera iraunkor batekoa. Balo-
razioa, beraz, positiboa da.
AAzzppiimmaarrrraattuu  nnaahhiikkoo  zzeennuukkeeee--
nnaa??
Osoko bilkura askotan, ia-ia
nolabaiteko ñabardurak jarri
izan ditugun bakarrak izan
gara, nahiz eta gobernuan ere
egon. Baina ez inorren leialta-
sun kontragatik, alderantziz,
Tolosarekiko leialtasunagatik.
Desberdin bozkatu izan dugu
askotan, eta horren arrazoia
moduak izan dira, ezin baita
gobernatu jendearekin konta-
tu gabe, gauzak isilpean egi-
nez. Ia gehiengo osoz funtzio-
natu dute. Horren aurrean,
gure konpromezua ez da soilik
udal barrukoa, baita jendeare-
kin ere. EA saiatu izan da beti
egin behar dena txukun eta
fundamentuz egiten. Inaugura-
zioen osteko funtzionamendua
bermatu nahian egon gara la-
nean, badakigulako argazki
batez gain, gauzek funtzio bat
dutela, eta hori ahalik eta ego-
kien bete behar dela. Azken
batean, marketin hutsa baino,
guk edukiak nahi ditugu, eta
jarraituko dugu hori bermatuz.
ZZeerr  eesskkaaiinnttzzeenn  dduu  EEAAkk??
Argi eduki behar da gauzak
beste modu batera egiteko
bermea eskainiko dugula. Hiri-
gintza arloan, esaterako, per-
tsona ardatz duen eredu bat.
Izan ere, ezin dira etengabe
eraikuntzak sortu espazio 
libreak ahaztuz. Hirigintza
gehiago da, herri eredu bat da,
eta hemen aparkalekuak ga-

rrantzitsuak dira. Guk aparka-
lekuak modukoagoak egiten
saiatuko gara, errotaziokoak,
esaterako. Plan orokorrean
adibidez, azken unean gure
planteamendu bat onartu zu-
ten, bi zumardiak aparkaleku
bezala baliatzearena, alegia,
eta beste leku batzuk ere badi-
tugu pentsatuta. Azken batean
hirigintza jasangarri bat bul-
tzatzen dugu, baina hori bai,
admnistrazioak markatu eta
era argi batean finkatu eta gau-
zatu behar du, eta ez ekimen
pribatuak. Ongizateari dago-
kionez, haurreskolaren kalita-

«Ikuspegi aurrerakoi batetik, eskubide guztiak bermatuz, borroka eginez eta 
hitz politak baino haratago ekintzetara joz» lan egingo duela bere alderdiak dio

OONNIINNTTZZAA  LLAASSAA�EA-REN TOLOSAKO ALKATEGAIA

I. TERRADILLOS

jendea komertzio txikia bultza-
tuz. Kulturan, berriz, Kafe An-
tzokia da gure erronka, eta ea
hurrengo legealdian egiten du-
gun. Halaber, herri taldeak
sustatu eta liburutegiko es-
kaintza zabaldu nahi dugu.
Kultur ekitaldi anitzak antolatu
behar dira herritar guztiei es-
kainiak. Euskararekin, norma-
lizazio lanetan eta erabiltzea-
ren alde jarraitu behar dugu,
eta komunikabideen arloa lan-
du nahi dugu bereziki. Arlo
hauek guztiak genero ikuspegi
batetik landu behar dira. Eta
noski, ikuspegi aurrerakoi ba-

tetik, jakinda gaur egun zein
den egoera, argi izanik pertso-
na guztiek dutela eskubide
berdina berdin garatzeko eta,
batez ere, borroka eginez, lan
eginez eta hitz politak baino
haratago, ekintzetara joz.
GGeerroonnttoollooggiikkooaa  zzaarraattaa  hhaann--
ddiiaa  ssoorrttuu  dduueenn  ggaaiiaa    iizzaann  ddaa..
Gu zintzotasun guztiz aritu
gara lanean, hasieran kritiko
izanez itxierarekin eta ondoren
plataformarekin. Pozten gara
gerontologiko berriarekin, bai-
na, orain bertako kalitatea iriz-
pide publikoaren araberakoa
izatean dago erronka.
VVooiitthh--GGoorroossttiiddii  eettxxeebbiizziittzzeenn
kkoonnttrraa  aazzaalldduu  zzaarreettee..
Oso kontra egon ginen gauzak
izugarrizko iluntasunarekin
egiten ari zirela ikusita. Dentsi-
tate maila oso handia da, eta
batere definitu gabeko proiek-
tua da. Gu gauzak erabat gar-
den egitearen alde gaude. Jen-
dea kontentu egon daiteke
etxebizitza batzuk egingo dire-
lako, baina guztiak ez du balio.
Marketin handia egin dute ho-
nekin guztiarekin. Gazteek
etxebizitza edukitzeko ez da
zertan Voith-Gorostidi era ho-
rretara egin behar, badaude
beste modu batzuk.Ziurtasuna
baino inkognita gehiago ditu
egun proiektu honek.
AAHHTTrrii  bbuurruuzz  zzee  iirriittzzii  dduuzzuu??
Badu garrantzia konektatuta
egoteak, beharrezkoa da, ego-
kitu egin behar baita gizartea.
Gero beste kontu bat da gau-
zak nola egiten diren. Inguru-
menaren errespetutik abiatuta
egin behar dira.Oreka manten-
tzea da kontua. Ikuspegi oro-
kor batetik ikusi behar da, ja-
kin behar da zein gizarte eredu
nahi dugun sortu.
DDuueellaa  llaauu  uurrttee  bbeezzaallaa  hheerrrriittaarr
ttaallddee  bbaatteekk  eezz  dduu  oorrddeezzkkaarrii--
ttzzaarriikk  iizzaannggoo..
Orain ere hala gertatu da zori-
tzarrez. EA lanean egon da ba-
kea eta normalizazioa lortzeko.
Gizarte zati bat dago aukera
politiko bat duena eta ezin da
ezikusiarena egin. Lau urte
hauei dagokionez,gure batzor-
deetan erabat askeak izan dira
etortzeko, eta esan beharra
dago ez direla ia agertu, baina
hau guztia gure herriaren nor-
malizazio faltaren adierazle da.
AAllkkaatteeaakk  nnoollaakkooaa  iizzaann  bbeehhaarr
dduu,,  zzuurree  uusstteezz??
Hartzaile ona izan behar du,
langilea eta zintzoa. Kudeatze-
ko gaitasuna eduki behar du,
eta jendearekin kontatu behar
du gauzak egiterako orduan.
Herria sentitu behar du.
NNoollaakkoo  eemmaaiittzzaakk  eessppeerroo  ddiittuu--
zzuu  ddaattoorrrreenn  iiggaannddeeaann??
Hauteskundeetatik negozia-
zioa bultzatuko duen egitura-
keta atera nahi dugu. Indar
nahikoa izatea espero dugu
gauzak baldintzatzeko eta To-
losaren oreka bermatzeko.

LEGEALDIA

«Erantzukizun lan bat
egin dugu, gutxitan
mediatikoa, baina
egunerokoa, jarduera
iraunkor batekoa»

HUTSUNEAK

«Ezin da gobernatu
isilpean, jendearekin
kontatu gabe; marketin
hutsa baino, guk 
edukiak nahi dutugu»

PROPOSAMENAK

«Kafe Antzokia abian
jartzea, hirigintza
jasangarri bat eta
komertzio txikiak
bultzatzea»

tea bultzatzen jarraituko dugu.
Gerontologikoa egitea ondo
dago, baina dugu ahaztu behar
etxez etxeko laguntzak ere
egon behar dutela. Bestalde,
Tolosa buruan eta ibili mun-
duan gure leloari jarraituz, guk
oso argi daukagu oso garran-
tzitsua dela gure onena mun-
duan ezagutaraztea, azoken bi-
dez,esaterako.Eta azokekin er-
lazionatuta dago komertzioa,
eta iruditzen zaigu aparkaleku
egoki batzuekin,Alde Zahar on
batekin, hein handi batean oi-
nezko den herri batekin eta
abarrekin erakar daitekeela

tolosaldeko eta leitzaldeko hitza

DDAATTUUAA�

10
Aurkezten ez diren
alkateak. Datorren
astean, hila�en 27an
gauzatuko diren udal
hauteskundeetan, azken
legealdi honetan alkate
izan diren hamar pertsona
ez dira berriro
alkatetzarako aurkeztu.
Horien artean dira:
Berastegikoa (urte askoan
alkate izan dena),
Amezketakoa, Elduaingoa,
Alegikoa, Abaltzisketakoa,
Gaztelukoa, Lizartzakoa,
Albizturkoa, Leitzakoa eta
Hernialdekoa.

GGAAUURRKKOO  IIRRUUDDIIAAKK� EEKKIITTAALLDDIIAAKK�

ANOETA
Bihar, 19:00. Eusko
Abertzale Ekintzaren
aurkezpena egingo dute
zahar etxean. Gizarte
zerbitzuak eta orohar
helduek dituzten kezkak
eta beharrak entzutera
joango dira.

LIZARTZA
Bihar, 20:00. Ezker
abertzaleak deituriko 
herri batzarra egingo dute
udaletxean.

ORENDAIN
Gaur, 11:00. Murala
margotuko dute plazan
ezker abertzalekoek.
Ondoren, 14:00etan,
indarrak batzeko, 
bazkaria egingo dute
Eltxoa elkartean.

TOLOSA
Bihar, 19:30. Beotibar
pilotalekuan Eusko
Abertzale Ekintzaren
ekitaldi nazionala 
egingo dute.

Asteburua aprobetxatu dute politikariek kalera, herritarrengana ateratzeko
E. Ezeiza�Kanpainaren barruko asteburu hau aurkezpenak eta ekitaldi ezberdi-
nak egiteko aprobetxatu dute alderdi politikoek. Ikaztegietan (1) eta Alegian (2), he-
rritarrak alboan dituztela EAEren hautagaien zerrenda aurkeztu dute. Ikaztegieta-
koan Eneritz Maiz eta Alegikoan, Aitor Sarasola dira zerrendaburuak. Gauza bera
egin dute Villabonakoek (6), baina hemen ASBren zerrendakoei ere tartea egin die-
te, hauen ilegalizazioa salatuz. Berrobin (3), aurreko legealdian alkatetzan egon di-
renak, Giroa plataformakoak, berriro aurkezten dira hauteskunde hauetan, eta ze-

rrenda kide berrien aurkezpen ekitaldia egin zuten herenegun. Ekitaldian, aurreko
urteetan egin duten lanaz eta «oraindik egiteko geratzen denaz» hitz egin zuten Jon
Jauregi alkategaiak eta gainontzekoek. Tolosan, Tolosaldeko EAJren alkategaiekin
izan ziren atzo,Markel Olano EAJren Gipuzkoako Ahaldun Nagusirako hautagaia eta
Batzar Orokorretako lehendakaritzarako hautagai den Begoña Bakero (4).Bestalde,
Eusko Alkartasunak antolatuta, herenegun iluntzean, Karlos Garaikoetxea (5) le-
hendakari ohia izan zen Tolosako Kultur Etxean, politika orokorraz mintzatzen. HITZA

Tolosaldea eskualderako estrategia

Tolosaldea, 45.000 biztanle bizi diren
28 herrik osatzen dute. Berauen tipo-
logia eta neurri ezberdinek, guretzat

eta gure familiakoentzat bizi egitasmoak
garatzeko nahi dugun bizilekua aukeratze-
ko orduan, askotariko aukerak eskaintzen
dizkigu.

Hau baikorra izan arren, ezkorra du, he-
rritar guztiek duten zerbitzugintzarako es-
kubideari, ezin zaiola herri ikuspegi estu
baten aldetik aurre egin.

Beharrezkoa da gutxieneko masa kriti-
koa eta administrazio baten baino gehia-
goren parte-hartzea, zerbitzu zenbaiten
kudeaketa arrazoizkoa eta bideragarria
gerta dadin.

Ura, zaborren jasotze eta birziklapena,

IIRRIITTZZIIAA�BAKARTXO TEJERIA (VILLABONAKO EAJ-REN ALKATEGAIA)

kirol hornikuntza, garraioa, hirugarren
adinekoentzako ekipamenduak (zaharren
egoitzak eta eguneko zentroak), kultura in-
guruetarako sarbideak eta abarren, kude-
aketaz ari gara.

Egia da aipatu zenbait arlotan pausoak
ematen ari garela, beharrak eta ekonomia-
baliabide eskasak medio, gehiago itxaron
ezin duten guneak daude. Hauek garapen
ekonomikoari lotuta, eta eskualdeko era-
kundeen aldetik, adostutako ikuspuntu
argi eta trinko baten bultzada zehatzaren
beharrean daudelako.

Apatta, eskualdeko industria poligonoa-
ren esperientzia arrakastatsuak, ekono-
mia ekintzetarako lurzoruaren egiazko be-
harra, egon badagoela egiaztatzen du, eta
eskualde moduan egindako apustuak, egi-
tasmo hauek bideragarriak izateko, gune-
rik egokienak direla ere, erakusten du.

Apattak, eskualdeko industria ehunari
heldu dio eta zabalkunde eta hazkunde bi-
dean jartzen lagundu dio. Baina, Apatta

gehiago behar dira, industria, logistika en-
presentzako teknologia parkeak. Udaletxe
guztiek saiatu beharko genuke ekintza
ekonomikoak garatu ahal izateko lurzo-
ruak bilatzen eta lurzoru hauen bideraga-
rritasuna aztertu ondoren, garatuko diren
egitasmo estrategikoen akordioak onartu,
Itun Handi bat hitzartuz. «Guztiok» gure
energia eta indar guztiak batuz,Tolosaldea
beste eskualdeen lehiakortasun mailara
eramanez.

Baina ekonomia, ez enpresa bakarrik,
merkataritza edo turismo eta astialdia ere
bada, eta sektore hauetan eskualde estra-
tegia baten beharra garbi ikusten dugu.
Tresna badugu, «Tolosaldea Garatzen Es-
kualde Agentzia»,bultzada eta adostasuna
behar dira, «jatekoarekin ez baitago jola-
sik, ez eta alderdikeriatan aritzerik».

Ez da lotarako garaia edo geure zilborra-
ri begira aritzekoa. Denok elkarrekin lane-
an aritzeko garaia da.

Elkarlanaren garaia.

«Landa auzoek arreta gehiago
merezi dute agian»

E. Ezeiza�ENBA, nekazarien
sindikatua da, eta Gipuzkoako
egoitza zentrala Tolosan dago.
Bertako lehendakari da Mikel
Arteaga (Asteasu, 1968).
NNoollaakkoo  bbaalloorraazziiooaa  eeggiitteenn
dduuzzuu  TToolloossaakkoo  UUddaallaarreenn  aazz--
kkeenn  44  uurrtteeoottaakkoo  aaggiinntteeaallddiiaazz??

BBII  HHIITTZZEETTAANN�MIKEL ARTEAGA (GIPUZKOAKO ENBA-KO LEHENDAKARIA)

Geurea bezalako elkarte bat
ez da udal konkretu batetara
mugatzen beraz oso zaila egi-
ten zaigu horrelako galdeketa
bati erantzutea eta udal jakin
baten jarduera baloratzea.
Hala ere, uste dugu eguneroko
merkatuaren gaiari irtenbide

egokia eman zaiola eta agian,
landa auzoek arreta gehiago
merezi dutela, orain Bedaiore-
kin sinatu berri dutenaren il-
dotik.
OOrroo  hhaarr,,  zzeerr  eesskkaattuukkoo  zzeenniioo--
kkee  hhuurrrreennggoo  UUddaallaarrii??
Parte-hartzea sustatzea, eta HITZA

auzoetako iritziak kontuan iza-
tea.
ZZuurree  eessppaarrrruuttiikk,,  zzeerr  nnaabbaarr--
mmeenndduu  nnaahhiikkoo  zzeenniiookkee  UUddaa--
llaarrii??
Lur antolamenduaren gaia
oso garrantzitsua da baserria-
ren etorkizunerako. Beraz,
arau subsidiarioen hasierako
onespena eman berri dutene-
an, lur hiritar-ezinean baime-
nak zorrotz ematea eta etxe
isolatuak egiteko izaten den
pikareska ezabatzea.

Boto zuria emateko 
eskatu dute herritarrek

IRURA�

Irurako hainbat talde eta eragilek «herritarrez
osaturiko zerrenda bakarra» babestu dute

ESTI EZEIZA

Datorren asteko hauteskunde-
ei begira, egoera berezian aur-
kitzen da Irura. Izan ere, alder-
dien legea dela eta, herritarrez
osatutako zerrenda bakarra,
hau da, Eusko Abertzaleen
Ekintza ilegalizatua izan da.

Honen aurrean, «herriko
nortasuna kolokan ikusten
dute» hainbat herritarrek. Ho-

rregatik, herriko zenbait talde
eragilek EAE babesteko, boto
zuria emateko eskatzen diete
irurarrei. Talde horien artean
dira, Gazte Alaiak elkartea,
Gazte asanblada,Udala,Udale-
ko ELAko langileak, jubilatu el-
kartea, Musika Eskola, Ezker
abertzale taldea, Ametsa pilota
eskola eta odol-emaileen el-
kartea.

Ostiral iluntzean herriko pla-

Ostiralean, herriko plazan egindako ekitaldia. I. GACIA

zan bildu ziren 200 herritar in-
guruk «herriko agintaria herri-
koa izaten jarraitzeko» maia-

tzaren 27an, hautestontzian
sobre txuria sartzeko eskatzen
diete gainontzeko irurarrei.



XXaarrmmaazz  bbeetteerriikkoo  ttxxookkooaakk,,
EErreeiitteerreenn  jjaaiimmaa  kkoolloorreettssuuaann

NEREA URBIZU

Ereite Elkarte Multikulturala-
ren eskutik atzo kultura ezber-
dinetako ekintzak, lehengaiak
eta ohiturak bildu zituzten jai-
ma baten barruan. Ereitek San
Estebanen egoitza berriaren
inaugurazioa egin zuen here-
negun, eta ekitaldi garrantzi-
tsua izan bazen ere, atzo giro
beroa sortu zen Tolosako Plaza
Berrian.

Gutxinaka jendea hurbiltzen
hasi zen, plazan entzuten zen
erritmoz beteriko musikak era-
karrita. Sartu bezain laster,
haur batzuk animatu ziren La-
tinoamerikako margogintzako
txokoan haien arpegitxoak
apaintzeko.

Jaima handiaren barruan,
kolore eta ekitaldi deigarriak
antolatu zituzten, txoko bakoi-
tzak zuen bere xarma. Atzoko
eguna gogoan gordetzeko
oroigarri bitxi bat ere izan zu-
ten bertaratu zirenek: izan ere,
txapa bat egin ahal izan zuten,

TOLOSA�KULTURA

Bihar, jardunaldiekin bukatzeko Leidorren ‘La masai blanca’ filma izango da 

LANA
Sukaldaria. Villabonan sukaldaria
behar da. Interesatuek deitu 
943 69 19 33 telefono zenbakira. 
Garbiketa. Garbiketa, mantenua,
gidariak, langileak, sukaldaritza
langileak... behar dira lanpostu
finkoak betetzeko. Telefono
zenbakia: 943 29 82 32.
Suhiltzaileak. Basozainak,
suhiltzaileak, Ertzaintza,
udaltzainak. Erakunde
publikoetarako hainbat deialdi. 
Interesatuek deitu 943 32 66 63
telefono zenbakira.  

Irakasleak. Hezkuntza, Eusko
Jaurlaritza. Berehalako deialdia.
1.172 lanpostu gorputz-hezkuntza,
haur hezkuntza, lehen hezkuntza,
ingelesa, euskara, musika, ALE, PT
eta aholkularitza. Interesatuek deitu
943 32 66 63ra. 

GALDUTAKOAK
Bizikleta. Tolosako udaltzaingoan
Plaza Berriko Iratxo tabernaren
aurrean jasotako mendiko bizikleta
jasota dago. Norbaitek galdu badu,
udaltzaingoaren egoitzatik pasa
argibide gehiago jasotzeko. 

iragarki laburrak�

Uzturre txistulari banda bigarren
Erredakzioa�Maiatzaren 5ean ospatu zen Hernaniko Txistulari Gazteen III. Txapel-
keta. Bertan lehiatu ziren, Banda modalitatean Tolosako Udal Musika Eskolako ira-
kasle den Iñaki Letamendiak sortutako Uzturre Txistulari Bandakoak. Hauek ema-
naldi bikaina eskaini zuten, eta bigarren geratu ziren. HITZA

TOLOSA�KULTURA

Azken egunean, xare partidak
E. Ezeiza�Kultur Astearen azken egunean, xare partidak jokatu zituzten ST-Palais
herriko pilota eskolako kideek. Arratsaldean berriz, taberna eta elkarteen arteko
mus txapelketaren finalerdiak eta finala jokatu zituzten. Egunari amaiera emateko
Pizti Domatzailea haur-antzerkia izan zen frontoian. E. EZEIZA

IRURA�KULTURA

Aurpegiak margotzen, ezkerrean. Hizkuntza ezberdinetan idazten irakatsi zuten. N. URBIZU

Jaima handiaren kanpoaldean postutxo batzuk jarri zituzten. Irudian, Dominikar Errepublikakoa. N. URBIZU

izena jarriz, edo marrazkitxo-
ren bat eginez. Kanpoan ere
salgai izan ziren nazio ezberdi-
netako produktuak: Dominikar
Errepublikakoak, besteak bes-
te.

Bihar, ‘La Masai blanca’

Bihar, 20:30ean Leidor Aretoan
La Masai blanca filma izango
da, Hermine Huntgeburth-ena.
Bertan, Keniako oporraldi ba-
tzuetan gertatutako maitasun
istorioa eta arriskuak ere ikusi
ahalko dira. Honekin, amaiera
emango diote Kulturartean jar-
dunaldiei.



PPaakkiissttaann  eezzaagguuttzzeekkoo  aauukkeerraa
eeggoonnggoo  ddaa  hhuurrrreennggoo  aasstteeaann

ASIER IMAZ

Etorkinen aldeko Jatorkin el-
karteak, II. Kulturarteko jardu-
naldiak antolatu ditu Ibarra eta
Tolosan datorren asterako.
Hain zuzen ere, etzi hasiko dira
ekitaldiok, eta datorren larun-
batera arte luzatuko dira. Egun
horretan Tolosako Oargi elkar-
tean egingo duten afariarekin
emango diote amaiera egita-
rauari. Hitzaldi eta bideo ema-
naldiez gain, «elkar bizitzaren
aldeko ekitaldiak» antolatu di-
tuzte Jatorkin elkarteko kide-
ek, «xumeki antolatu ditugu
kultur arteko jardunaldi
hauek, baina hori bai, maita-
sun handiz».

Asia eta zehazki Pakistan
izango da ekitaldien ardatza,
«bertako etorkin kopuruaren
handitzea kontuan hartu
nahian, eta ezjakintasuna eza-
gutza bilakatzeko helburuaz»,
azaldu duten bezala.

IBARRA�ELKARTASUNA

Jatorkin elkarteak II. Kulturarteko jardunaldiak antolatu ditu Ibarrako Kultur
Etxean eta Tolosako Oargi elkartean; etzi hasi eta larunbatera arte izango dira

Saad, Mohamed eta Mohamed Ibarrako Benito Izagirre kultur etxean. HITZA

tolosaldeko eta leitzaldeko hitza
IGANDEA, 2007ko maiatzaren 20a 7TOLOSALDEA

EEGGIITTAARRAAUUAA�

ETZI, MAIATZAK 22
19:00. Baltistan bailarari
buruzko erakusketaren
irekiera. Ekainaren 1era arte
izango da ikusgai.
19:00. Te eta gozoki tipikoen
dastaketa. Ekitaldian Felix
Iñurrategi-Baltistan
fundazioaren lehendakaria
egongo da, Txema Camara.

ASTEAZKENA,MAIATZAK 23 
19:00. Immigrazioa Euskadin

hitzaldia: Agustin Unzurrunzaga
(SOS Arrazakeria-Gipuzkoa).

OSTEGUNA, MAIATZAK 24 
19:00. Pakistan: Ekialdearen
eta Mendebaldearen artean.
Egoera geopolitikoa gaia
aztertuko du Txente Rekondok,
Nazioarteko Ikerketarako Euskal
Lantaldeko kideak.

OSTIRALA, MAIATZAK 25 
19:00. Marcopoloren urratsen

atzetik. Zetaren bidetik bidaian
gaiaren inguruan ariko da
hizketan Jon Lazkano, Banoak-
eko kidea.

LARUNBATA, MAIATZAK 26 
21:00. Tolosako Oargi
elkartean afaria eta Al filo de lo
imposible dokumentala.
Afarirako izen-ematea, 
660 410 548 telefono
zenbakian. 12 euro ordaindu
beharko dira.

«Europako hainbat lekutan boto
eskubidea dute etorkinek»

Saad Malec-ek etorkinen alde-
ko elkartearen inguruan hitz
egin du.
NNoollaa  oossaattuuttaa  ddaaggoo  JJaattoorrkkiinn??
35 kide inguru izango gara el-
kartean. Magrebiarrak gara
gehienak, baina euskaldunak
ere aurkitzen dira bertan.
ZZeeiinn  ddaa  JJaattoorrkkiinneenn  hheellbbuurruuaa??
Alde batetik kulturen arteko
harremana bultzatzea da hel-
burua, denok bat egin dezake-

SSAAAADD  MMAALLEECC�JATORKIN-EKO KIDEA

gun espazio bat sortu nahi
dugu, ulermenean oinarritua.
Horrekin batera, etorkinari la-
guntzeko emateko ere aurki-
tzen gara.
BBeerrttaakkoo  kkuullttuurraarreekkiinn  bbaatt  eeggii--
tteeaa,,  eeuusskkaarraa  iikkaasstteeaa  aaddiibbii--
ddeezz,,  bbuullttzzaattzzeenn  aall  dduuzzuuee??
Etorkina bertan integratzea
bultzatzen dugu, hemengo ko-
adrilekin bat egitea. Gure se-
meak ere euskarazko irakas-

kuntzan apuntatzen ditugu, in-
tegrazio hori beharrezkoa
ikusten dugulako eta euskara
horretan lehentasuna delako.
Bigarren belaunaldiak txikita-
tik hori bizi dezan da gure es-
perantza.
EEttoorrkkiinnaakk  eezz  dduu  bboottoo  eesskkuubbii--
ddeerriikk  hhaauutteesskkuunnddeeeettaann??
Boto eskubidea eduki behar-
ko genuke. Denek bezala or-
daintzen ditugu zergak, baita

I.T.

bertan lan egin ere. Europako
beste hainbat lekutan badute
eskubide hori etorkinek, bai-
na hemen ez.

KULTURA SAILAK DIRUZ LAGUNDUTAKO HEDABIDEA

Giro polita
atzokoan, 
azokako 
mahaietan 

Zerrenda zabala izan
zen; aipatzekoa, 
baratzarako landareen
postuetako giroa

PABLO ALBERDI

Atzoko azoka euritsua eta la-
saia azaldu zen goizeko lehe-
nengo orduetan, eta piska-
naka-piskanaka giroa bero-
tzen hasi zen. Goizaren
bukaera aldera, berriz, es-
kaintza ederra zela eta, sal-
mentak eta giroa asko berotu
ziren.

Zerrenda zabala izan zen,
barazki asko, marrubiak no-
bedade zirela, perretxiko ze-
rrenda betea, onddo, ziza eta
senderuelarekin, eta bizita-
suna postuetan.

Aipatzekoa izan zen berdu-
ra plazako baratzarako lan-
dareen postuetan ikusitako
giroa. Erosle asko gerturatu
zen mahaietara, eta salmen-
tak goizeko azkenengo or-
duetan handiak izan ziren.
Garaia da baratzan landare-
ak sartzeko, eta horrek ispilu
izan zuen salmentetan.

ATZOKO AZOKA�

merk. gares.

Berdura plaza
Begonia 1,20 -
Alegria 1,20 -
Salbia 1.00 1,20
Lobelia 4,00 -

Bertako produktuak
Onddoa 30,00 -
Ziza 22,00 50,00
Ziazerba 1,00 1,50
Kalabazina 0,72 -

Produktu ekologikoak
Sagarra 2,00 3,00
Baratxuria 1,60 6,00 
Tipula 1,75 2,00

AZOKA�



AAGGEENNDDAA�

DEIALDIAK

Tolosa. San Joan jaietan,
ekainaren 17an eta 24ean,
egingo diren batel
estropadetarako 
izen-ematea bihar itxiko da,
607 84 52 82 telefono
zenbakian.

ZINEMA

Tolosa. Las vacaciones de
Mister Bean filma, 19:30ean
Leidorren. Bihar, 20:30ean
izango da. 

GUARDIAKO FARMAZIAKK

Gaur
Areso. Goizueta, F. Loidi etxea. 112.
Tolosa. Bronte, C. Korreo kalea, 10.
943 67 60 13.

Bihar
Irurtzun. Mutiloa, A. San Martin, 5.
112.
Tolosa. Santamaria, I. Nafarroa
etorbidea, 2. 943 65 46 10.

IRRATIAK

Txolarre irratia
(107.5, 101.2 FM)
Gaur: 11:00-14:00. Hitzak hegan

(errepikapena).

Bihar: 11:00. Eguraldia Joxe

Landarekin; 11:15-13:00.

Hauteskundeak (11:15: Fidel Azpiroz

Anoetako EAJren alkategaia; 12:00:

Periko Peñagarikano EAEren Anoetako

alkategaia; 12:30: Onintza Lasa EAren

Tolosako alkategaia); 13:00-13:30.

Info 7 irratiko albistegiak; 13:30-14:00.

Lehiaketa, disko eskainien tartea eta

agenda.

�HITZAk ez du bere gain hartzen

egunkarian adierazitako esanen eta

iritzien erantzukizunik.

ZORIONAK
Estanix (Getaria). Muxu handi handi bat 

Amarozko aitona, amona, Oroitz eta Iraitzen partetik. 

ZORIONAK!
Aritz Larreta (25 urte). 

Zorionak 
etxekoen partetik.

ZORIONAK
Eider Tobar Larrauri

(Ikaztegieta). Bihar 2 urte.
Lehengusu eta etxekoen partetik.

URTE ASKOAN
Timotea Larreta (Ibarra).

Seme-alaba, biloba eta
birloben partetik, zorionak.

ZORIONAK
Aitor Balerdi Pagola (Tolosa). Zure lehenengo jaunartze

egunean, Lizartzako familiaren partetik.

AAGGUURRRRAAKK�

Gaztetxeak 
8 urte beteta,
patata tortilla
lehiaketa

ANOETA�Gaztetxeko VIII. ur-
teurrena ospatzeko hainbat
ekitaldi antolatu dituzte Anoe-
tan. Tartean, klasiko bihurtzen
ari den patata tortilla lehiaketa
eta entsalada lehiaketa. Elkar-
tu ziren 6 bat laguntalde, sukal-
dean nor hobe ariko, lehian.
Gero, bazkaritarako, haiek
prestatutako jakiak dastatzera
ausartu ziren. N. URBIZU

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1166 hotzena 1133 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

EESSKKUUAALLDDEEKKOO  EEGGUUNNKKAARRIIAA�2007ko maiatzaren 20a, igandea�V. urtea

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil 

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Jon Mujika. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

HITZA-K BAI EUSKARARI

(zalantzak argitzeko, harpidedun egiteko...) 990022  8822  0022  0011


